
PRAKATA
Tikus merupakan haiwan mamalia perosak yang sering kali dikaitkan dengan 
persekitaran yang kotor dan membawa pelbagai jenis penyakit kepada 
manusia. Walau bagaimanapun, kes-kes berkaitan penyakit bawaan tikus ini 
kurang dibincangkan dan difahami oleh orang awam.
 
Penghasilan buku ini adalah susulan dari ‘Program Kesedaran Penyakit 
Bawaan Tikus’ yang telah dijalankan di beberapa flat Perumahan Awam di 
sekitar Kuala Lumpur. Program ini merupakan usaha sama antara Universiti 
Kebangsaan Malaysia (UKM), bersama dengan Dewan Bandaraya Kuala 
Lumpur (DBKL) dan Kementerian Kesihatan Malaysia (KKM), dan ditaja oleh 
United States Agensy for International Develpment (USAID) dan Southeast 
Asia One Health University Network (SEAOHUN) dengan kod penyelidikan 
ST-2020-014. Ia bertujuan untuk meningkatkan kesedaran masyarakat di 
Perumahan Awam tentang penyakit bawaan tikus. 
 
Buku ini terdiri dari empat bab. Bab 1 memperkenalkan tentang tikus dan 
tabiatnya. Bab 2 membincangkan tentang lima jenis penyakit bawaan tikus 
yang sering dilaporkan di seluruh dunia. Bab 3 pula menekankan tentang 
kesan kehadiran tikus, manakala Bab 4 membincangkan amalan baik yang 
harus dipraktikkan oleh setiap individu dan masyarakat termasuk program 
komuniti yang boleh dijalankan secara bersama dengan sokongan pihak 
berkuasa tempatan. Buku ini diharap dapat memperbaiki tahap kesihatan 
dan kualiti hidup komuniti yang mendiami flat perumahan dan juga boleh 
dimanfaatkan oleh seluruh lapisan masyarakat dan agensi berkaitan.

Farah Shafawati Mohd-Taib
Vickneshwaran Muthu
Nor Halizam Ismail





Tikus adalah pembawa pelbagai penyakit zoonosis seperti plague, leptospirosis, 
hantavirus dan leishmaniasis. Perkembangan industri dan pertanian yang pesat, 
serta perubahan iklim di seluruh dunia, telah menyebabkan perubahan atau 
peningkatan kejadian penyakit bawaan tikus. Penyakit bawaan tikus boleh menular 
secara langsung atau tidak langsung. 
	

Buku Ekologi & Pengurusan Penyakit Bawaan Tikus ini merupakan satu langkah 
proaktif dalam menyampaikan maklumat secara terus kepada masyarakat, 
khususnya penduduk di Perumahan Awam atau Projek Perumahan Rakyat (PPR), 
dan masyarakat di seluruh Malaysia amnya. Selain memperincikan tentang 
penyakit bawaan tikus, buku ini merangkumi maklumat yang padat dan terperinci 
tentang biologi tikus, termasuk cara-cara pengawalan populasi tikus iaitu melalui 
amalan baik dan buruk untuk digunapakai oleh setiap individu masyarakat.  Oleh 
itu, buku ini boleh menjadi rujukan kepada seluruh lapisan masyarakat dan juga  
pihak berwajib untuk menangani isu ini.

	
Kementerian Kesihatan Malaysia, Universiti Kebangsaan Malaysia dan Dewan 

Bandaraya Kuala Lumpur telah menganjurkan akitiviti kesedaran dan pendidikan 
kesihatan kepada penduduk PPR dengan matlamat untuk meningkatkan 
pengetahuan mengenai tikus dan penyakit bawaan tikus bagi mencegah dan 
mengawal penyakit bawaan tikus di kawasan kediaman mereka. Diharapkan 
maklumat dalam buku ini boleh diamalkan dan disebarluaskan ke masyarakat 
dalam memastikan komuniti bebas tikus dan penyakit bawaan tikus.

 MESEJ 
KEMENTERIAN KESIHATAN MALAYSIA

YBhg. Datuk Dr. Norhayati Rusli
Pengarah Kawalan Penyakit, KKM





Tikus merupakan ancaman besar kepada masyarakat kerana ia bukan sahaja 
membawa ancaman kepada kesihatan malah menyebabkan kerosakan harta benda 
awam. Sikap segelintir masyarakat yang memandang enteng tentang kebersihan 
persekitaran mengundang haiwan perosak ini dan meningkatkan populasi tikus 
terutama di kawasan perumahan yang berkepadatan tinggi.
	

Oleh itu, program kesedaran penyakit bawaan tikus ini merupakan langkah 
yang strategik dalam mendidik masyarakat tentang bahaya ancaman tikus. Melalui 
buku ini, masyarakat bukan sahaja didedahkan kepada penyakit bawaan tikus, 
malah dapat memahami tentang perilaku tikus serta amalan dalam membendung 
penularan populasi tikus. Pihak DBKL menyokong penuh usaha yang dilakukan 
oleh kumpulan penyelidikan ini dan diharap agar buku ini dapat dimanfaatkan 
oleh semua lapisan masyarakat seterusnya meningkatkan kualiti hidup penghuni 
bandar. 

Bandar Selamat, Masyarakat Sejahtera.

MESEJ 
DEWAN BANDARAYA KUALA LUMPUR, 	
DBKL
YBrs. Anwar Mohd. Zain
Pengarah Eksekutif (Pembangunan Sosioekonomi)





89LANGKAH PENGURUSAN & PENGLIBATAN 
KOMUNITI

KESIMPULAN

Tikus telah menjadi satu ancaman besar bukan sahaja kepada 
kesihatan manusia malah boleh mengakibatkan kerosakan harta 
benda dan sumber alam. Ini mengakibatkan kerugian ekonomi 

kepada negara. Tikus juga mampu menjadi punca gangguan 
kepada gaya hidup dan persekitaran manusia. 

 
Tikus komensal iaitu tikus yang dapat beradaptasi dengan baik 

di kawasan penempatan manusia, dianggap sebagai perosak 
kerana ia menyebabkan kerugian dan kerosakan yang besar 
terhadap ekonomi negara, individu dan syarikat. Tikus juga 

boleh mengakibatkan gangguan kesihatan dengan menyebabkan 
penyebaran penyakit bukan sahaja kepada manusia tetapi 

juga kepada haiwan ternakan. Di samping itu, tikus juga boleh 
menyebabkan gangguan emosi dan trauma kepada sesetengah 

individu. 
 

Modul ini boleh menjadi rujukan kepada setiap lapisan 
masyarakat untuk menangani penyakit-penyakit ini, seterusnya 

menjamin tahap kesihatan dan kesejahteraan bersama.

